
كه‌له‌پووری  به‌  شانازی  دنیا،  گه‌لانی  هه‌موو   
خ��ۆی��ان��ه‌وه‌ ده‌ك���ه‌ن، ك��ات��ێ چ��او ده‌ك���ه‌ن���ه‌وه‌‌و ڕه‌ن���گ بۆ 

ئاینده‌یه‌كی له‌بارترو پێشكه‌وتووتر له‌سه‌ر ئه‌و خه‌رمانه‌ ده‌كێشن، ئه‌وه‌ی به‌ر له‌گشت شتێک سه‌رنجیان 
بۆی بچێ‌و به‌ته‌نگییه‌وه‌‌ بن زیندووكردنه‌وه‌ی لایه‌نه‌ گه‌شه‌كانی مێژوویانه‌.. له‌ نێو ئه‌و پاشماوه‌یه‌دا تاوه‌كو 

بۆ ئاینده‌یان نه‌وه‌ی نوێ سوودی لێوه‌رگرن‌و كۆن به‌نوێوه‌ ببه‌ستنه‌وه‌.
لای هه‌مووانیش ئاشكرایه،‌ فۆلكلۆری هه‌ر نه‌ته‌وه‌یه‌ك تاڕاده‌یه‌كی زۆر ڕه‌نگدانه‌وه‌ی ژیان‌و گوزه‌ران‌و 
حه‌قایه‌تخوان‌و  فۆلكلۆردا  ناو  له‌  هه‌ڵداوه‌،  قۆناغه‌یدا سه‌ری  له‌و  كه‌  نه‌ته‌وه‌یه‌یه‌  ئه‌و  ئ��اره‌زووی  ئاوات‌و 

به‌یتبێژان ده‌ورێكی باڵا ده‌بینن له‌سه‌ر ئه‌و بابه‌تانه‌ی سه‌رده‌میان به‌سه‌رچووه‌.
تێكستانه‌  ئه‌و  پیرانه‌وه،  پیاوه‌  به‌هره‌و  خاوه‌ن  ئه‌و  له‌ده‌می  له‌سه‌رمانه‌  خوێنده‌وار  خوێنه‌رو  ئێمه‌ی 
بنووسینه‌وه‌ بۆ ئه‌وه‌ی له‌ خه‌می فه‌وتان رزگاریان بكه‌ین، ده‌شێ ئه‌وه‌ش بڵێین ئه‌گه‌ر خوێنده‌واره‌كانمان 
له‌زۆر زووه‌وه‌ هه‌وڵ‌‌و ته‌قه‌لایان بخستایه‌ته‌ گه‌ڕ ئێسته‌ ده‌ چه‌ندان ئه‌و خه‌رمانه‌ گه‌وره‌یه‌ زیادی ده‌كردو 
بواره‌ جیاجیاکان  له‌  زانیاری  زیاتر  زیاترو  ده‌مانتوانی  له‌فۆلكلۆره‌وه‌ ڕوونده‌بێته‌وه،‌  زانیاریانه‌ی كه‌  له‌و 

وه‌رگرین.
توانیویه‌تی  له‌ ئاسمانی كورده‌واریدا  به‌كر( ئه‌ستێره‌یه‌كی پڕشنگدار بووه‌  به‌یتبێژێكی وه‌ك )ره‌حمان 
به‌و به‌یتانه‌ دنیای فۆلكلۆرمان زیاتر له‌ ئاسمانی كورده‌واریدا بۆ بگه‌شێنێته‌وه‌، به‌هه‌رحاڵ‌ له‌م به‌یته‌دا كه‌ 
ده‌قه‌كه‌ی له‌ خواره‌وه‌ بڵاوده‌كه‌ینه‌وه‌، ئه‌وه‌مان بۆ ده‌رده‌كه‌وێ كه‌ مرۆڤی كورد تا چ ڕاده‌یه‌ك مه‌ڵبه‌ندی 
خۆی خۆش ویستووه‌، به‌وردی توانیویه‌تی له‌و جۆره‌ به‌یتانه‌دا وه‌سفێكی شاعیرانه‌ی ورد به‌سه‌ر دارو 
به‌ردو دیمه‌نی ناوچه‌كه‌یدا هه‌ڵبدا، ئه‌مه‌ش به‌ڵگه‌یه ‌كه‌ به‌ وه‌فا بووه‌ به‌رامبه‌ر نیشتمانه‌كه‌ی، له‌ ده‌قه‌كه‌دا 
به‌یتبێژ به‌و جۆره‌ بۆمان هاتۆته‌ پێش، به‌یتبێژ ده‌قه‌كه‌ی به‌ناوی عه‌بدول عه‌زیزی داسنێ تۆمار كردووه‌، 

كه‌ له‌ نه‌وه‌كانی عه‌لی‌ به‌گی داسنێیه‌و خه‌ڵكی ئاكرێیه‌.
كردووه‌،  فه‌رمانڕه‌وایه‌تی  تیایدا  كوردستانه‌و  كۆنه‌كانی  شاره‌  له‌  ئاكرێ  ئاشكرایه‌  هه‌مووانیش  لای 

به‌یتی سه‌یده‌وان...
 چه‌پكێك له‌ فۆلكلۆری كوردی

كه‌مال دۆڵپه‌موویی

عه‌لی به‌گ له‌ ساڵی )1274(ی كۆچی له‌ شه‌ڕێكدا كه‌ له‌گه‌ڵ‌ میر محه‌مه‌د پاشای ڕه‌واندز كوژراوه‌.. لێره‌وه‌ 
ده‌توانین بڵێین:

عه‌بدول عه‌زیز نه‌وه‌ی عه‌لی به‌گ، ڕێی تێده‌چێ كه‌ بیست ساڵ‌ دوای عه‌لی به‌گ ده‌سه‌ڵاتی عه‌شایه‌ری 
له‌داسنێ گرتبێته‌ ده‌ست.. ئه‌وه‌ نیشانیدا كه‌ ته‌مه‌نی به‌یته‌كه‌ بۆ سه‌رده‌می پاشای ڕه‌واندز بگه‌ڕێته‌وه‌ كه‌ 
زیاتر له‌ 850 ساڵێك ده‌بێ، هه‌روه‌ها به‌خوێندنه‌وه‌ی به‌یته‌كه‌ ده‌رده‌كه‌وێ كه‌ ڕووداوه‌كه‌ له‌ كوردستانی 

گه‌رمیان ڕویدابێ.
وا دیاره‌ له‌ به‌یته‌كه‌دا پله‌و پایه‌ی عه‌بدول عه‌زیز باس نه‌كراوه،‌ به‌یتبێژه‌كه‌ش ناوی خۆی نه‌هێناوه‌، ئه‌مه‌ 
به‌ڵگه‌یه‌كی ترمان ده‌داتێ كه‌ پێده‌چێ به‌یتبێژ له‌ زاری یه‌كێكی تره‌وه‌ وه‌ریگرتبێ، به‌ڵام عه‌بدول عه‌زیز له‌ 
به‌یته‌كه‌دا وه‌كو ڕاوچییه‌ك به‌پێی به‌یتبێژه‌كه‌ ده‌ریخستووه‌ ڕۆڵی سه‌ره‌كی پێدراوه‌ له‌ ڕاوی بزنه‌ كێوییاندا 

كه‌ سه‌رده‌م سه‌رده‌می باروته‌و تفه‌نگی كارخانه‌ به‌باروت ئاگردراوه‌و ڕاوچی ڕاوی پێكردووه‌.
بووه‌  كوڕی  داسنێ، سێ  عه‌زیزی  عه‌بدول  كه‌  ده‌رده‌ك��ه‌وێ  ئه‌وه‌  به‌یته‌كه‌  ناوه‌رۆكی  دێته‌ سه‌ر  كه‌ 
به‌ناوی )نێچیره‌وان‌و ملكه‌وان و سه‌یده‌وان( به‌پێی به‌یته‌كه‌ نێچیره‌وان‌و ملكه‌وان له‌ ته‌مه‌نی گه‌نجی لاوێتیدا 

جوانه‌مه‌رگ بوون.
به‌ڵام قه‌زاو قه‌ده‌ری خودا، به‌پێی ئه‌نجامی دوایی تێكسته‌كه‌ چاره‌نووس واده‌بێ كه‌ كوڕی سێیه‌می له‌ 
ده‌ست بچێت كه‌ سه‌یده‌وانه‌. لێره‌وه‌ واته‌ ده‌وری عه‌بدول عه‌زیز ده‌ست پێده‌كات بۆ ئه‌و شین‌و شه‌پۆڕه‌ی 
كه‌ به‌ناوی ڕاوی بزنه‌ كێوییه‌وه‌ قه‌زاو قه‌ده‌ر واده‌بێ سه‌یده‌وانی كوڕی بپێكێ‌و به‌ره‌و دواهه‌ناسه‌ی مه‌رگی 

به‌رێت، به‌وه‌ش كوڕه‌كه‌ی له‌ده‌ست ده‌چێت.
كێوییان  بزنه‌  گه‌له‌  دوای  له‌  كاتێكدا  له‌  شكار،  بۆ  ده‌چێت  سه‌یده‌وان  له‌گه‌ڵ‌  عه‌زیز  عه‌بدول  ڕۆژێ 
ده‌كه‌وێ خۆی سه‌نگه‌ری داوێ له‌لایه‌كی دیكه‌وه‌ كوڕه‌كه‌ی سه‌یده‌وان بزنه‌ كێوییان هه‌ڵده‌بڕێ‌و خۆیان 
لێمات ده‌كا، به‌ڵام قه‌زاو قه‌ده‌ری واده‌بێ بایه‌كی توند قژی سه‌یده‌وان ئاڵۆز ده‌كاو ده‌یشه‌مزێنێ، عه‌بدول 

عه‌زیزی باوكی واده‌زانێ ئه‌وه‌ مووی یاڵی بزنه‌ كێوییه‌.
تفه‌نگی لێ ئاگرده‌داو به‌پرتاو هه‌ڵئه‌كوتێته‌ سه‌ری واده‌زانێ نێچیره‌كه‌ی پێكاوه‌، به‌ڵام زۆر جێی خه‌م‌و 
خه‌فه‌ته‌ چ نێچیرێك!! نێچیرێك كه‌ ته‌نها جێی ئاواتی باوكی بوو، به‌ده‌زگیرانداری‌و لاوێتی به‌گولله‌ی باوكی 

سه‌ری نایه‌وه‌، له‌ به‌هاری جوانیدا به‌خوێنی خۆی سوور بوو.
باوك هه‌روه‌ك بێ ئاگا له‌ حه‌سره‌تدا، خۆڵی ده‌كرد به‌سه‌ر خۆیداو له‌ هۆش خۆی ‌چوو، كاتێكیش به‌هۆش 
ده‌هاته‌وه‌ ئه‌م دێڕه‌ی له‌سه‌ر زاری ده‌وته‌وه‌: سه‌یده‌وانم به‌ده‌ستی خۆم كوشت ماڵی وێرانم ملكه‌وانم ڕۆ 

نێچیره‌وانم ڕۆ.. له‌ كۆتایی تێكسته‌كه‌دا مه‌به‌ستی جوامێرانه‌ به‌دی ده‌كرێ له‌و به‌یته‌ كوردییه‌دا..
ماوه‌ بڵێم ئه‌م به‌یته‌ فۆلكلۆرییه‌م له‌ده‌می )مامه‌ ڕه‌شیدی مامه‌ كه‌ریم( وه‌رگرتووه،‌ دانیشتووی گوندی 
پێشكه‌ش  به‌یته‌كه‌یه‌  ده‌ق��ی  ئه‌مه‌ش  تێپه‌ڕاندووه‌،  ساڵی   85 له‌  ته‌مه‌نی  به‌گه‌رمیان،  سه‌ر  هه‌زاركانیان 

به‌خوێنه‌ری كوردی ئازیز.

1. به‌هاره‌ چ به‌هارێكه‌ له‌ من به‌غه‌للوره‌)1(
خۆ من ده‌چمه‌وه‌ سه‌ر قه‌بری كاكه‌ سه‌یده‌وانی 
له‌ من شین ده‌بوو شه‌شپه‌ڕو شلێرو گه‌زیزه‌و نه‌ورۆزه‌

ماشه‌ڵڵا ده‌ڵێی گوڵپكی ده‌ستووره‌)2(
شه‌ردبێ ئه‌من له‌ پاش كاكه‌ سه‌یده‌وانی

له‌ خۆم نابه‌ستم تفه‌نگی شه‌ش خانی
ڕووبكه‌مه‌وه‌ چیای مه‌غلووبی 
داسنیان ناكه‌مه‌وه‌ ڕاوی

به‌نه‌كووره‌..

2. به‌هارێكه‌ له‌ من دادێ عه‌زیزه‌كه‌ی له‌ دنیایه‌م
به‌هاره‌ فه‌سڵێكه‌ گیا ده‌كرێته‌وه‌ ژه‌نگی

خۆ من ده‌چمه‌وه‌ سه‌ر قه‌بری كاكه‌ سه‌یده‌وانی
له‌ بابی خۆی زیز بووه‌ ناكاته‌وه‌ ده‌نگی 
خۆ من له‌ پاش كاكه‌ سه‌یده‌وانی
له‌ خۆم حه‌رام ده‌كه‌م ڕاوی ده‌ كێوانێ

كه‌ جیا له‌ ڕاوی تفه‌نگی.

3. به‌هارێ له‌ من دادێ چ به‌هارێكه‌ له‌ من به‌به‌فرو بارانه‌
خۆ من نه‌چوومه‌وه‌ سه‌ر قه‌بری كاكه‌ سه‌یده‌وانی
له‌ من شین ده‌بوو شه‌شپه‌ڕوو شلێرو گه‌زیزه‌و نه‌ورۆزه‌
هه‌رامه‌تی دانه‌ به‌دانه‌ شه‌ردبێ ئه‌من له‌ پاش كاكه‌
سه‌یده‌وانی له‌ خۆم نابه‌ستم تفه‌نگی شه‌ش خانه‌

ڕووناكه‌مه‌وه‌ مه‌غلوبی داسنیان ناكه‌مه‌وه‌ ڕاوی به‌رانه‌ كێویانه‌

4. به‌هارێ له‌ من دادێ عه‌زیزه‌كه‌ی له‌ دنیایه‌م
به‌هاره‌ چ به‌هارێكه‌ له‌ من به‌ئاڵۆزه‌

خۆ من ده‌چوومه‌ سه‌ر قه‌بری كاكه‌ سه‌یده‌وانی
له‌ من شین ده‌بوو شه‌شپه‌ڕوو شلێرو گه‌زیزه‌و نه‌ورۆزه‌

شه‌ردبێ ئه‌من له‌ پاش كاكه‌ سه‌یده‌وانی
له‌ خۆم قایم نه‌كه‌م تفه‌نگی شه‌ش خانی

ڕووناكه‌مه‌وه‌ چیای مه‌غلوبی داسنیان ناكهو‌مه‌‌ ڕاوی نێریه‌ به‌له‌بۆزه‌

5. به‌هارێ له‌ من دادێ عه‌زیزه‌كه‌ی له‌ دنیایه‌م
فه‌سڵی ده‌وڵه‌مه‌ندان ده‌چنه‌وه‌ كوێستانێ

خۆ من له‌ بۆت ئه‌وه‌ هه‌ر ده‌ڵێم ده‌زگیرانی ملكه‌وانی
سه‌ری هه‌ڵنایه‌ له‌به‌ر هه‌رامه‌تی شه‌ده‌لێ دانی
به‌هاره‌و چ به‌هارێكه‌ له‌ من شین ده‌نوێنێ

یاڕه‌بی خودایه‌ ئه‌وه‌ ڕه‌حمێ بكه‌ی بی سه‌برێنی.

6. به‌هارێ له‌ من دادێ عه‌زیزه‌كه‌ی له‌ دنیایه‌م
به‌هارێكه‌‌و چ به‌هارێكه‌ له‌ من چه‌ند دووره‌
كێ دیویه‌تی له‌ ده‌وره‌تی ده‌زه‌مانه‌

له‌سه‌ر سێ كوڕان ڕابووك بچێته‌وه‌ ماڵی ده‌باوان
هه‌رامه‌تی هه‌ر به‌ڕووی ده‌سووره‌)3(

به‌هاره‌ چیایی مه‌غلووبی داسنیان له‌ من به‌لێژه‌و له‌ من به‌تانه‌
هه‌رامه‌تی له‌ من به‌ به‌رزه‌

خۆمن ده‌چوومه‌وه‌ سه‌ر جه‌نازه‌ی كاكه‌ سه‌یده‌وانی
هه‌ر ده‌خوێنی خۆی ده‌گه‌وزاوه‌.

7. به‌هاره‌ چ به‌هارێكه‌ له‌ من دادێ عه‌زیزه‌كه‌ی له‌ دنیایه‌م
كه‌سانێ نه‌بوو بڵێ عه‌بدول عه‌زیزی داسنێ ده‌تفه‌نگێت وردبێ
چاوی ده‌ جاسوسێت كوێربێت كانی سووته‌نت له‌ ئاو نیشتبێ

قامكی په‌لان پیتكه‌ت بشكێ ئه‌وه‌ كاكۆڵی سه‌یده‌وانی كوڕت بوو
ملكه‌وانم مرد نێچیره‌وانم مرد سه‌یده‌وانم به‌ده‌ستی خۆم كوشت

ماڵی وێرانم ملكه‌وانم ڕۆ نێچیره‌وانم ڕۆ
گه‌وره‌ی هه‌زارو پێنج ماڵه‌ی داسنێ سه‌یده‌وانم ڕۆ

تا ئه‌و ڕۆژه‌ی میری مه‌زن ده‌گرێ دیوانی قه‌ڵای بڵند سه‌یده‌وانم ڕۆ

8. به‌هارێ له‌ من دادێ عه‌زیزه‌كه‌ی له‌ دونیایه‌م 
به‌ هاره‌و چ به‌هارێكه‌

له‌ من چه‌ند گرانه‌ عه‌بدول عه‌زیزی داسنێ
ئه‌وه‌ بانگ ده‌كات ده‌زگیرانێ

ڕۆڵه‌ وه‌ره‌ مه‌ره‌خه‌سییه‌ له‌ بابی خۆت بخوازه‌
ڕووبكه‌ره‌وه‌ ماڵی ده‌بابانه‌

ده‌زگیرانی ملكه‌وانی ئه‌وه‌ بانگ ده‌كا هه‌ڵكێشه‌ خه‌نجه‌ری
ده‌بانه‌

بیست‌و چوارێ بگێڕه‌وه‌ له‌  جه‌رگ دڵانه‌
ئه‌من له‌سه‌ر ملكه‌وان‌و نێچیره‌وان‌و سه‌یده‌وانی ڕا به‌چ

چاو ڕوویه‌كی ڕووبكه‌مه‌وه‌ ماڵی ده‌باوانه‌

)1(به‌غه‌للووره‌، واته‌: به‌ته‌م‌و مژه‌.
)2(گوڵپكی ده‌ستووره‌، واته‌: چه‌پكێ گوڵی پڕ به‌چنگ.

)3(هه‌ر به‌ڕووی ده‌سووره‌، واته‌: كچ به‌ڕووی سووره‌وه‌ چۆته‌وه‌ ماڵی باوانی.. واته‌.. به‌بووكی.

